
Dozvolite mi da Vas u ime predsjedništva BANU poselamim i pozdravim, te da 

predložim da poslušamo intoniranje himne BiH...

  Današnju svećanu inauguraciju novih članova BANU-a, treću od osnivanja 

akademije, obavit ćemo uručenjem Certifikata časti redovnog člana BANU i dodjelom 

Certifikata dopisnog člana BANU.

  Prije nego što pristupimo samom činu uručenja Certifikata, želio bi da se u nekoliko 

riječi osvrnem na osnivanje, misiju i viziju ove akedemije koja je nazvna svojim 

nacionalnim imenom: Bošnjačka akademija nauka i umjetnosti - BANU, a čije je 

osnivanje bilo prije dvanaest godina.

  Poznata je činjenica da naša akademija u svom nazivu nosi atribut nacije, kao što 

to isto nosi i SANU i HAZU, pa i Francuska akademija kao forma praiskonskog 

načina organiziranja i nošenja vlastitog atributa kao imena ove prvo osnovane naučne 

i kulturne ustanove u Evropi i svijetu. Da ne bi bilo nedoumica, ni ove akademije 

nisu akdemije Republike Srbije, niti Republike Hrvatske, niti Republike Francuske, 

dakle nisu državne, neovisno što su osnovane državnim zakonima, već imaju atribut 

nacije čije ime nose. Također ni BANU nije akademija države Bosne i Hercegovine, 

a osnovana je po njezinim zakonima. Podsjetimo se, osnovana je sa ciljem kako bi 

osigurala ne samo naučnu i umjetničku egzistencijalnu opstojnost, već i duhovni i 

kulturni identitet po kome će se prepoznavati u svijetu različitih identiteta uz poštivanje 

drugog i drukčijeg.

  Bošnjačka akademija nauka i umjetnosti – BANU je neovisno akademsko društvo 

posvećeno promicanju naučnog, umjetničkog i društvenog napretka na fundamentu 

slobodnog mišljenja njezinih članova, koji imaju svoj konzistentni sistem uvjerenja, 

polazišta, te teorijskih fundamenata iz kojih se crpe konkretni pogledi na naučnu i 

umjetničku kreativnost i inovativnost, kao i sistem mjera koji bi doprinio mogućem 

preoblikovanju društva.

  Kreativnost i inovativnost razvojni su imperativi 21. stoljeća. Akademija ovdje ima 



ključnu ulogu u razvoju ljudske multipotencijale – od individue do ličnosti u funkciji; 

nacionalne i interkulturalne, duboko etičke i estetičke spoznaje i razumijevanje svijeta 

na duševnu i duhovnu dobrobit i blagostanje, kako pojedinca tako i društva, kao i 

njihov ekonomski (materijalni) boljitak.

  Misija Akademije kao samostalnog akademskog društva kojim upravljaju njegovi 

članovi (u statusu redovnih) je izvođenje vrhunskih naučno-istraživačkih i umjetničko-

istraživačkih programa s različitih područja, te potpora društvu kao akademskom 

centru za poticanje razvoja, širenje i upotrebu znanja i iskustva s poljā različitih 

naučnih disciplina i umjetničkih kretanja. Uvjereni smo da time Akademija doprinosi 

društvenom, privrednom i kulturnom razvoju i oblikovanju vrijednosti, provodi 

lokalno, nacionalno i regionalno poslanstvo na istraživačkom i kulturnom području 

na temelju interdisciplinarnosti, nacionalnosti i transnacionalnosti kao apolitično 

radno i reprezentativno akademsko iskustvo. Također, esencijalnim smatramo da je u 

pripremi uvođenja svih nas u globalno društvo 21. stoljeća bitno kritičko mišljenje, 

komunikacija, kolaboracija i kreativnost. 

  Vizija BANU-a je postati vodeće nacionalno, regionalno, ali i međunarodno središte 

znanja i kreativnosti, centar izvrsnosti u istraživanju, koji će strateškim i aplikativnim 

razvojem kreativno upućivati i rješavati društvene, historijske, jezičke, umjetničke, 

tehnološke, socijalno političke, ekološko klimatske i međukulturne probleme, posebno 

u Evropi, Balkanu, Bosni i Hercegovini. Kao otvoreno akademsko društvo već nudi 

projekte za spoznaju historijskih, kulturoloških, ali i ekonomskih i tehnoloških 

činjenica koje mogu doprinijeti održivom razvoju, toleranciji, multietničkom 

multikulturalizmu, miru i demokratiji, razvoju ekološke ravnoteže u regiji i time dati 

svoje doprinose integraciji Bosne u Evropsku uniju.

  Mi, koji smo odlučili na sebe preuzeti i odgovornost i težinu čina za ustanovljavanje, 

nesmetan rad i odgovarajuću produkciju takve institucije duha i nauke, kakava je 

BANU, do sada smo savladali inerciju naše intelektualne i političke javnosti, oslobodili 

se raznih formi ucjena i nelagodnosti, prebrodili prešutkivanja i negacije, ulaske i izlaske 

zadovoljnih i nezadovoljnih pojedinaca te činom osnivanja i dosadašnjeg djelovanja 

dokazujemo da utemeljenje, te dosadašnje djelovanje ove institucije nije ni intelektualna 

avantura, ni puka igra “klerika”, te pogotovo ne nekakav promašaj, nego akutna potreba 



i zadatak na čijem realiziranju želimo da učestvuje cijela naša javnost, kako bi se i naš 

narod mogao konačno predstaviti i ponositi takvim institucijama, kao što se i svi drugi 

narodi oko nas predstavljaju i ponose svojim akademijama nauka i umjetnosti i drugim 

ustanovama od nacionalnog značaja.

  I na koncu, želimo naglasiti da članstvo u BANU jeste i treba biti otvoreno za sve 

znanstvenike, umjetnike, kulturnjake, stručnjake i eksperte svih profila koje iskažu 

interes, a ispunjavaju potrebne statutarne uvjete ma gdje se oni nalazili, bez obzira 

na socijalnu, političku ili ekonomsku ideologiju sredina domaćina unutar kojih već 

egzistiraju, kao i njihova lična politička opredjeljenja. Mišljenja sam, da i ova treća po 

redu organizirana ceremonija inauguracije novih članova to i potvrđuje.

Zamolio bi Prof. dr. Ibrahima Kajana da pristupi potpisivanju Svečane izjave i dodjeli 

Certifikata Časti redovnog člana BANU.

Pozivam književnika Seada Mahmutefendića da pristupi potpisivanju Svečane izjave i 

dodjeli Certifikata Časti redovnog člana BANU.

Molim Prof. dr. Adamira Jerkovića da pristupi potpisivanju Svečane izjave i dodjeli 

Certifikata Časti redovnog člana BANU.

Zamolio bi Prof. dr. Ahmeta Hadrovića da pristupi potpisivanju Svečane izjave i 

dodjeli Certifikata Časti redovnog člana BANU.

Pozivam akademskog skulptora Zlatka Glamočaka da pristupi potpisivanju Svečane 

izjave i dodjeli Certifikata Časti redovnog člana BANU.

Molim akademika Mustafu Cerića da uruči Certifikate Dopisnog člana.

Pozivam Prof. dr. Safeta Sarića da pristupi potpisivanju Svečane izjave i dodjeli 

Certifikata Dopisnog člana BANU.



Pozivam Prof. dr. Huseina Muratovića da pristupi potpisivanju Svečane izjave i dodjeli 

Certifikata Dopisnog člana BANU.

Zamolio bi Prof. dr. Nedima Čauševića da pristupi potpisivanju Svečane izjave i 

dodjeli Certifikata Dopisnog člana BANU.

  Obraćanje akademika Mustafe Cerića

  Pozivam dopisnog člana Nedima Čauševića, da se obrati u ime treće generacije  

inauguranih članova BANU-a.

  Zahvaljujem kolegi Čauševiću na iskazanim lijepim riječima. Davno su kazali da 
mudar čovjek ne tuguje za onim što nema, već se raduje onim što ima. Zato uživajte 
u malim stvarima, jer jednog dana ćete se možda osvrnuti i shvatiti da su to bile velike 
stvari.

I na koncu, koristim priliku da Vam uputim iskrene čestitke povodom izbora u 
BANU, te da proglasim svećanu inauguraciju novih članova BANU-a okončanom.

Zamolio bi sve članove BANU-a, da dođu ovdje ispred znaka BANU da naše 
zajedništvo ovjekovjećimo jednom zajedničkom fotografijom...

Zamolit ću da se posluži kafa svima prisutnim....., a mi možemo dalje nastaviti 
neformalno prigodno druženje.



  Program ceremonije inauguracije:

- Inauguracija će početi izvođenjem Državne himne Bosne i Hercegovine;
- Inauguralni govor predsjednika BANU;
- Ceremonija će se nastaviti inauguracijom redovnih pa dopisnih članova, koji će prvo 
potpisati “Svečanu izjavu”, a zatim će im biti uručen odgovarajući Certifikat BANU;
- Obraćanje akademika Mustafe Cerića, predsjednika Senata BANU;
- Inauguralni govor predstavnika novoimenovanih članova BANU;
- Zajednička fotografija prisutnih članova akademije;
- Neformalno prigodno druženje i
- Okončanje ceremonije.


